
SALUTASI SEWAJARNYA

Alhamdulillah, setinggi-tinggi  kesyukuran kita
panjatkan ke hadrat Allah SWT kerana dengan
limpah kurnia dan izin-Nya, kita dapat bersama-
sama berhimpun dalam Program Pemerkasaan
Wanita dan Komuniti (PPWK) MARA 2026 Daerah
Rembau. Syabas dan tahniah diucapkan kepada
Pejabat MARA Negeri, Negeri Sembilan yang telah

menjayakan program ini.

Program Pemerkasaan Wanita telah dilaksanakan di
14 negeri bertempat di 50 Parlimen pada tahun
2024 dan 28 Parlimen pada tahun 2025. Program ini
bukan sekadar sebuah program tahunan, malah
merupakan satu platform penting yang diwujudkan
bagi memberi ruang kepada wanita untuk
meningkatkan ilmu pengetahuan, memperkukuhkan
kemahiran, membina keyakinan diri serta
memperluaskan jaringan dalam bidang

keusahawanan dan pembangunan komuniti.



5.

Wanita hari ini bukan lagi sekadar penyokong
kepada pembangunan negara, bahkan telah
menjadi pemimpin, usahawan, profesional dan
pencetus perubahan dalam pelbagai sektor. Ramai
wanita berjaya membuktikan bahawa mereka
mampu mencipta peluang pekerjaan,
membangunkan perniagaan dan berdaya saing
serta menjadi penyumbang utama kepada ekonomi

keluarga dan negara.

Saya percaya bahawa setiap wanita mempunyai
potensi yang besar untuk berjaya sekiranya
diberikan peluang, bimbingan dan sokongan yang

sewajarnya.

Sebagai usaha memperkukuh ekosistem
keusahawanan  Bumiputera, ¥ MARA  Negeri
Sembilan terus komited menyediakan pelbagai
kemudahan bagi menyokong pertumbuhan
usahawan Melayu dan Bumiputera. Pada tahun
2026, sebanyak 11 skim pembiayaan perniagaan
ditawarkan dengan jumlah peruntukan keseluruhan

sebanyak RM17.06 juta, bagi membantu usahawan



mengembangkan perniagaan serta meningkatkan

daya saing mereka.

Sehingga 30 Jun 2026, seramai 37 orang
usahawan di Negeri Sembilan telah menerima
kemudahan pembiayaan MARA bernilai RM5.183
juta. Selain bantuan kewangan, MARA turut
menyediakan sebanyak 442 unit premis
perniagaan di seluruh Negeri Sembilan pada kadar
sewaan yang berpatutan, sekali gus memberi
peluang kepada usahawan untuk menjalankan
perniagaan dalam persekitaran yang lebih kondusif

dan mampan.

PERANAN WANITA DAN CABARAN PERNIAGAAN

Hadirin yang saya kasihi sekalian,

Harapan saya, peserta program ini dapat
meningkatkan keyakinan diri serta kemahiran,
terutamanya dalam bidang keusahawanan dan
pembangunan komuniti. Dengan persiapan yang

lebin mantap, mereka akan Ilebih bersedia



10.

menghadapi cabaran ekonomi masa kini dan terus
maju sebagai agen perubahan yang membawa

Impak positif kepada masyarakat.

Selain itu, melalui pendedahan kepada pelbagal
inisiatif dan  sokongan, usahawan wanita
diharapkan mampu memperluas peluang ekonomi

secara berdaya saing dan berkesan.

Program ini juga dijangka dapat memperkukuh
jaringan sosial dan profesional di kalangan wanita,
serta mewujudkan komuniti yang saling menyokong
dalam usaha membangunkan potensi diri dan

memajukan komuniti secara holistik.

Saya juga menggalakkan peranan wanita sebagai
agen perubahan, di mana mereka diharap menjadi
pemimpin dan pemangkin transformasi dalam
keluarga, masyarakat, dan negara. Peranan ini amat
penting dalam memacu pembangunan ekonomi dan

sosial secara inklusif demi kesejahteraan bersama.



11. Saya menyeru agar pemerkasaan wanita ini tidak

12.

hanya menjadi usaha jangka pendek, tetapi
dijadikan sebagai agenda berterusan yang
membawa impak positif jangka panjang kepada

wanita serta komuniti setempat.

Saya yakin para peserta dapat memanfaatkan
sepenuhnya ilmu yang dikongsi sepanjang program
ini dan menjadikannya pemangkin utama kepada
perubahan positif dalam kehidupan masing-masing.
Semoga setiap ilmu dan pengalaman yang diperoleh
dapat membuka ruang baru untuk terus maju dan

berkembang demi masa depan yang lebih gemilang.

PENUTUPAN

Hadirin yang dikasihi,

13. Saya ingin merakamkan setinggi-tinggi penghargaan

dan ucapan tahniah kepada Pejabat MARA Negeri
Sembilan, para pempamer, penceramah, urus setia
serta seluruh pihak yang telah memberikan

komitmen dan kerjasama dalam menjayakan



14.

15.

Program Pemerkasaan Wanita dan Komuniti
(PPWK) MARA 2026 Peringkat Daerah Rembau.

Program Pemerkasaan Wanita dan Komuniti
(PPWK) ini akan terus menjadi platform yang
memperkukuh hubungan antara agensi kerajaan
dengan masyarakat, khususnya di peringkat akar
umbi. Saya yakin lebih ramai wanita akan mendapat
akses kepada maklumat, kemudahan dan peluang
yang dapat meningkatkan taraf sosioekonomi
mereka serta menyokong agenda pembangunan

negara.

Akhir kata, dengan lafaz Bismillahirrahmanirrahim,
saya dengan penuh sukacita merasmikan Program
Pemerkasaan Wanita dan Komuniti MARA 2026

Peringkat Daerah Rembau.
Sekian,

Wabillahi taufik walhidayah, Wassalamualaikum

warahmatullahi wabarakatuh.



